
Bwrdd Gwasanaethau Cyhoeddus Conwy a Sir Ddinbych:  

Cynllun Lles 2023 i 2028 

Yr hyn y mae arnom ei eisiau: I Gonwy a Sir Ddinbych fod yn lle 

mwy cyfartal â llai o amddifadedd 

Beth mae hyn yn ei olygu? 

Roedd ein hasesiad o les lleol yn cynnwys chwedeg o destunau ar ystod o bynciau, 

wedi eu trefnu fesul y saith nod lles cenedlaethol. Amlygwyd pedair ar ddeg o’r rhain 

fel meysydd oedd yn peri pryder penodol neu gyfle. Daeth ‘Cymru sy’n fwy cyfartal’ 

i’r brig fel un oedd yn cysylltu themâu asesu lles yn fwy cyffredin, yn cyd-fynd â’r 

achosion craidd canlynol rydym wedi eu nodi fel rhai sy’n cyfrannu at anfantais 

economaidd-gymdeithasol neu anghydraddoldeb yn ein siroedd:  

 Costau byw 

 Angen am isadeiledd ffisegol a digidol gwell 

 Diffyg hyder a dyhead 

 Bylchau mewn sgiliau a chyfleoedd cyflogaeth 

 Argaeledd tai iach 

 Mynediad at wasanaethau  

 Ymddygiad gwrthgymdeithasol  

 Effaith Covid-19 

Bydd ein cynllun yn ceisio mynd i’r afael ag amddifadedd a materion yn ymwneud â 

thlodi yng Nghonwy a Sir Ddinbych yn yr hirdymor, yn cynnwys anghydraddoldeb 

Cymdeithasol, Amgylcheddol, Diwylliannol ac Economaidd. Golyga’r dyhead 

hwn ei bod yn bosibl na fyddwn yn gweld manteision ein cynllun o fewn ei gyfnod 

penodol, ond ein bod yn edrych ymlaen at anghenion dwy, tair a phedair 

cenhedlaeth i’r dyfodol.   

Mae’n bwysig i ni hefyd bod cynaliadwyedd a’r argyfwng hinsawdd yn amlwg ym 

mhopeth a wnawn. Rhaid i unigolion a chymunedau beidio bod dan anfantais neu 

gael eu gadael ar ôl gan y newidiadau angenrheidiol sydd ar y gweill oherwydd 

https://conwyanddenbighshirelsb.org.uk/home/english-wellbeing-assessment/


Newid yn yr Hinsawdd a rhaid i ni sicrhau ein bod ninnau hefyd yn manteisio ar y 

cyfleoedd sydd i ddod.  

Beth fyddwn ni’n ei wneud? 

Bydd y Bwrdd Gwasanaethau Cyhoeddus yn gweithio ar y cyd yn ei rôl partneriaeth 

i: 

 Ddarparu arweinyddiaeth a chyfrifoldeb ar y cyd am newid hirdymor effeithiol. 

 Creu rhwydwaith gref sy’n meithrin yr amgylchedd a’r diwylliant er mwyn i 

gyd-gynhyrchu ac ymgysylltu â'r gymuned ffynnu. 

 Defnyddio ein lleisiau fel partneriaid i ddylanwadu ar newid ac eirioli ar ran ein 

cymunedau. 

 Sicrhau ein bod yn gwneud penderfyniadau sy’n seiliedig ar dystiolaeth yn 

unig, wedi’u llywio gan ymgysylltu a dealltwriaeth ar y cyd.  

Beth yw llwyddiant? 

Fel rydym wedi dweud, er na fydd ein cynllun yn cyflawni manteision tymor byr ar 

unwaith efallai wrth i ni weithio tuag at gynaliadwyedd hirdymor, byddwn yn gwybod 

ein bod wedi bod yn llwyddiannus: 

 Os bydd cymunedau’n gryfach i wynebu heriau, megis newid yn yr hinsawdd 

neu gynnydd mewn costau byw. 

 Os bydd economi werdd ffyniannus, wedi’i chefnogi gan weithlu medrus. 

 Os bydd mwy o bobl mewn gwaith sy’n talu’n dda. 

 Os mwy o bobl yn teimlo’n hapusach ac yn iachach. 

 Os bydd y rhai â nodweddion a ddiogelir yn wynebu llai o rwystrau. 

 Os bydd gwell mynediad at dai o ansawdd da. 



 Os bydd gwell mynediad a chyfeirio at wasanaethau sy’n cefnogi unigolion 

gyda’r hyn y maent ei angen i ffynnu, yn cynnwys addysg, iechyd a lles a 

chyflogaeth. 

 Os bydd y Bwrdd Gwasanaethau Cyhoeddus yn gweithredu ar argymhellion a 

wneir drwy ymchwil ac ymgysylltu o ansawdd.  


